
Non i auie temps entà pèrder, calie compdar damb es analisis de Labora e Work, dera madeisha manèra que s’auie 
en compde er estudi de mercat de Guit.

Labora arribaue puntuau, coma tostemp, tara trobada damb 
Fer. Aguest còp venguie acompanhada de 
Work entà que li dèsse supòrt enes 
sues analisis.

– Estimada gerenta, auem accedit ath 
libre de compdes dera senhora Api e 
auem artenhut dades importantes sus 
era situacion deth brinhon –didec Labora.

– Que mau t’exprimisses, Labora! Parles 
deth libre de compdes quan auries de 
parlar de comptabilitat –intervenguec Work.

Labora e Work, com tanti viatges, dauen torns 
as concèptes mès o mens similars. En aguest 
cas parlen dera madeisha causa, era 
comptabilitat ei un sistèma que permet as 
empreses ordenar es sòns compdes: es sòs 
qu’entren e es que se gasten, etc

– Es ingrèssi provien de diuèrses linhes de negòci: era venta de mèu, era venta de gelea reiau e eth loguèr des 
brinhons tà pollinizar es arbes frutèrs. En totau, auem obtengut 22.800 € d'ingrèssi.

– Alavetz, auem guanhat 22.800 €? –demanèc Fer a Labora.

– Non, Fer, es ingrèssi son es sòs qu'obtenguem per véner es nòsti productes o servicis. Per exemple, quan venem era 
mèu o logam es brinhons. Tà saber guaire auem guanhat, as ingrèssi, les cau descompdar es despenes –responec 
Labora.

– Qué són es despenes? –demanèc Fer.

– Aquerò qu'auem gastat entà auer ingrèssi. Per exemple, se cau pagar era electricitat, eth telefòn, es interèssi deth 
banc, etc.

Fer, perduda, demanèc a Labora que l’ac tornèsse a explicar tot mès a plaser.

- Work, poderies ajudar-mos a compréner aguesti numeros? –sollicitèc Labora ara sua companha.

- Evidentaments, Labora. Ara madeish! –Work, per prumèr còp, se sentie importanta.- Ei facil, Fer. S’observam eth 
foncionament deth brinhom, ac compreneram milhor.

Milhorant era organizacion damb Labora e Work

Per un costat, ena colomna dera esquèrra, auem es despenes, aquerò que cau pagar tà hèr a marchar eth brinhon:   
 • Eth salari dera senhora Api, qu’ei era quantitat d’euros que crube peth sòn trebalh.
 • Eth gasòil que gaste era senhora Api quan viatge damb era camioneta. 
 • Es consums d'electricitat e telefòn.
 • Eth prètz deth brinhon qu’era senhora Api crompe cada an.
 • Es interèssi que pague era senhora Api ath banc.

Per un aute costat, ena colomna dera dreta, auem es ingrèssi:
 • Es sòs qu'auem crubat pes ventes de mèu.
 • Es sòs qu'auem crubat pes ventes dera gelea reiau.
 • Es sòs obtengudi per logar es brinhons.

– Segontes aguesti compdes es ingrèssi son menors qu’es despenes. Aquerò vò díder qu’es brinhons an pèrtes! –Fer 
semblaue compréner es concèptes.

–Efectivament! Com qu’era diferéncia des despenes (29.095 €) supère es ingrèssi (22.800 €), es brinhons an pèrtes. Es 
pèrtes son de 6.295 € -Labora resumic era situacion.

– Ei a díder que sonque auram beneficis s'es ingrèssi supèren es despenes -resumic Work.

VOCABULARI E EXPRESSIONS
Ingrèssi: sòs obtengudi pera venta de bèth producte.
Despenes: sòs gastadi tà obtier un producte.
Beneficis: son es sòs obtengudi quan es ingrèssi supèren es despenes.
Pèrtes: son es sòs que se deuen quan es despenes supèren es ingrèssi.

AUEM CURIOSITAT

1. Respon as qüestions següentes de forma individuau.

-Entà qué servís era gelea reiau?
.............................................................................................................................................

- Investiga era relacion entre es paraules salari e sau. 
............................................................................................................................................

2. Labora e Work an trapat informacion d’ingrèssi e despenes ena oficina dera senhora Api. Es dades qu’an 
trobat son es següentes:
• Despenes entà fabricar cada envàs de 2 quilos de mèu: 0,52 €.
• Despenes entà fabricar cada envàs de 1 quilo de gelea reiau: 2,50 €.
• Es sòs qu'entren quan venen un envàs de mèu: 2 €. Cada envàs pese 2 quilos 
• Es sòs qu'entren quan venen un envàs de 200 grams de gelea reiau: 4 €.

AJUDA A LABORA E A WORK A CALCULAR:

• Es despenes de prumères matèries de mèu.
 ............................................................................................................................................

• Es despenes de prumères matèries de gelea reiau. 
............................................................................................................................................

GESTIONAM ERA NÒSTA EMPRESA

1. Quines son es linhes de negòci dera vòsta empresa?

Quin minim de sòs auetz de besonh cada mes entà fabricar es vòsti productes? A partir d’aguesta dada, 
pensatz guaires unitats des vòsti productes auratz de véner e a quin prètz entà obtier beneficis, ei a díder, entà 
arténher entrar mès sòs des que gastaratz (pensatz que i a diuèrses solucions).

Prumèr, hètz es calculs de forma individuau; despús, compartitz era solucion damb un companh deth grop e, 
finaument, compartitz es resultats entre es quate membres deth grop.

• Despenes de fabricacion deth producte (mensuau):.............€
• Prètz de cada producte (prètz per envàs):............... €
• Nombre de productes o envasi (mensuau):.......................................................................

2. Plaçatz cada un d’aguesti apartats ena taula qu'auetz a continuacion e calculatz quini seràn es vòsti 
beneficis.

Ès un gran emprenedor! Damb era tua experiéncia ajuda a Fer e as sues amigues a obtier mès ingrèssi. Pensa 
e escriu dues possibles solucions.
................................................................

Despenes:

Totau:

Beneficis:

Totau:

Ingrèssi:


